Bo'lim  mudiri

Kasaba uyushma a'zolarining mehnat sharoiti va muhofazasiga oid huquqlarini himoya qilishda barcha kasaba uyushma organlarining faoliyatini muvofiqlashtirib boradi, ularga ushbu masalalarda uslubiy rahbarlik va amaliy yordam ko'rsatadi.

Bo'lim faoliyatini O'zbekiston Respublikasining “Mehnatni muhofaza qilish to'g'risida”gi qonun, mehnat kodeksi, mehnat muhofazasiga oid O'zbekiston Respublikasi Prezidentining farmonlari va qarorlari, respublika hukumati va O'zbekiston kasaba uyushmalari federasiyasi kengashi rayosatining qarorlari va boshqa huquqiy-me'yoriy hujjatlar talablariga rioya etgan holda tashkil etadi.

Ish beruvchilar tomonidan xodimlarning mehnat muhofazasi masalalaridagi qonuniy huquq va kafolatlari buzilishiga olib keluvchi qarorlar qabul qilinganda, ularni bekor qilish to'g'risida taqdimnomalar kiritadi.

Viloyatdagi davlat boshqaruvi organlariga, shuningdek respublika boshqaruv organi bo'lmagan xo'jalik yurituvchi sub'ektlarga mehnat muhofazasiga oid me'yoriy hujjatlarni qabul qilish zarurati to'g'risida takliflarini tayyorlaydi, ularni o'rnatilgan tartibda ishlab chiqish va kelishishda ishtirok etadi.

Viloyatdagi mehnatni muhofaza qilish, ishlab chiqarishdagi baxtsiz hodisalar va xodimlar salomatligining boshqa xil zararlanishi ahvolini tahlil etib boradi.

Ish beruvchilar va ularning yuqori boshqaruv idoralari bilan birgalikda kasaba uyushmalari faollari, mehnat muhofazasi bo'yicha saylangan vakillar va mehnatni muhofaza qilish xizmati xodimlarining malakasini oshirish uchun o'qishlar, seminarlar, ko'rik-tanlovlar va shu kabi boshqa tadbirlarni o'tkazishda kasaba uyushmalari Respublika kengashlariga amaliy yordam ko'rsatadi.

Mehnat va mehnat muhofazasiga oid qonunlar va boshqa me'yoriy hujjatlarga rioya etilishi ustidan viloyat bo'yicha jamoatchilik nazoratini olib boradi.

Davlat boshqaruvi organlari va xo'jalik yurituvchi sub'ektlar asosida (ularning qaysi muassasaga qarashliligi, mulk va xo'jalik yuritish shaklidan qat'iy nazar) xodimlarning mehnat muhofazasi, xavfsiz mehnat sharoitlari sohasida huquqlarini himoya qiladi.

Mehnatni muhofaza qilish sohasida mavjud muammolarni muhokama qilish, ularni bartaraf etishga qaratilgan tadbirlar ishlab chiqishda viloyat mehnat va aholini ijtimoiy muhofaza qilish, “Sanoatkontexnazorat” va “O'zdavenergonazorat” inspeksiyalari bilan hamkorlik qiladi.

Viloyat birlashmasi kengashining ish rejasiga asosan kasaba uyushma organlarining mehnatni muhofaza qilish sohasidagi faoliyatini joylarda tekshirish va o'rganish ishlarini amalga oshiradi.

Korxona, tashkilot va muassasalarda mehnat muhofazasi buyicha profilaktik ishlarni kuchaytirish, ishlab chiqarishda sodir bo'lgan baxtsiz hodisalarni sinchiklab o'rganadi hamda kasaba uyushmalarining tegishli organlarida muhokama qilish, baxtsiz hodisalarning takrorlanmasligi bo'yicha ish olib boradi.

Ishlovchi xodimlar mehnatini muhofaza qilish, texnika xavfsizligini ta'minlash, qulay va xavfsiz ish sharoitlarini yaratish, ekologik muammolar bilan shug'ullanadi. Jamoa shartnomalarida mehnat muhofazasi bo'yicha kelishuvlarning bajarilishini tahlil etadi va nazorat qiladi.

Ish sharoiti og'ir va zararli bo'lgan ish joylarini pasportizasiya qilish va bunday joylarda ishlaydigan xodimlarga kompensasi to'lashni mehnat muhofazasi bo'yicha bitimlarga kiritish va bajarilishini nazorat qiladi.

Korxona, tashkilot va muassasalarda mehnat muhofazasiga doir ko'rgazmali qurollar, me'yorlar va qoidalar bilan ta'minlashni tegishli tashkilotlar bilan hal etadi.

Yangi tashkil etilgan ish o'rinlarida mehnat qilayotgan fuqorolar mehnatining muhofazasini o'rganib,ish beruvchilarga amaliy yordam ko'rsatadi.

Ishlab chiqarishdagi kasb kasalliklarini tekshirish komissiyalarida va ishlab chiqarishdagi baxtsiz hodisa tufayli xodimlarga mehnat qobiliyati yuqotilganlik darajasi belgilanayotgan TMEK majlislarida ishtirok etadi.

Jamoa kelishuvlari loyihalarini ekspertizadan o'tkazishda qatnashadi. 

Bolalarni sog'lomlashtirish oromgohlaridagi binolar, inshootlar, moslamalarning texnik holatini o'rganish va ularning sog'lomlashtirish mavsumiga tayyorgarligini tekshirishni tashkil etadi.

Yozgi dam olish mavsumi oldidan va mavsum davomida bolalar oromgohlarida mehnat muhofazasi va texnika xavfsizligi ishlarini o'rganadi.

Kasaba uyushma organlarining mehnatni muhofaza qilish bo'yicha olib borgan ishlari, ishlab chiqarishda ro'y bergan baxtsiz hodisalar to'g'risidagi ma'lumotlar va hisobotlarni oladi, tahlil etadi va umumlashtirib O'zbekiston kasaba uyushmalari Federasiya Kengashiga taqdim etadi.

Mehnat muhofazasi bo'yicha jamoatchilik nazoratini yaxshilash maqsadida viloyat ko'rik-tanlovini o'tkazni tashkil etadi.

Bo'limga fuqarolardan tushgan murojaatlarni o'rganadi va ularga belgilingan muddatlarda javob beradi.

